Nafarroako Parlamentuko Mahaiak, 2014ko ekainaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkezturiko mozioa, zeinaren bidez Nafarroako Gobernua premiatzen baia berreskura dezan Nafarroako ospitaleguneko sukaldeen titulartasuna eta kudeaketa publikoa.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2014ko ekainaren 30ean

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok, Legebiltzarreko Erregelamenduan ezarritakoaren babesean, ondoko mozioa aurkeztu du, Osoko Bilkuran eztabaidatu eta bozkatzeko:

Kontuen Ganberak ospitaleetako elikadura-zerbitzua bateratzeari eta kanpoan kontratatzeari buruz egindako fiskalizazio txostenak egiaztatu du Ospitaleguneko sukaldeak pribatizatu izanak eragin duela zerbitzua garestiagoa izatea funts publikoentzat, eta kalitate eskasagokoa.

Txosten horrek frogatu du Ospitaleguneko sukaldeen pribatizazio-prozesu osoaren eraginkortasunik eza eta desegokitasuna izan dela, eta interes publikoaren ikuspegitik ondorio oso kaltegarriak baizik ez dituela ekarri: langileak kaleratuta, desordena elikadura-zerbitzuan, zailtasun gehigarriak prozesu osoan inplikatutako osasun arloko langileentzat, eta elikadura okerragoa eta garestiagoa.

Hori dela-eta, ondoko erabaki-proposamena aurkeztu dugu:

1. Nafarroako Parlamentuak Nafarroako Gobernua premiatzen du Nafarroako Ospitaleguneko sukaldeen titulartasuna eta kudeaketa publikoa berreskura ditzan.

2. Nafarroako Parlamentuak Nafarroako Gobernuko Osasun Departamentuko kontseilari Marta Vera Janín andrearen dimisioa exijitzen du.

Iruñean, 2014ko ekainaren 24an

Foru parlamentaria: Marisa de Simón Caballero

